
Ҫ ак кӗнекере А лексей А ф анасъев поэт 
хам ӑрӑн х ӗ р ӳ  пурнӑҫа анлӑн кӑтартса па- 
рать. Ҫӗнӗ стройкӑсем ҫинчен ҫырать-и 
вӑл , колхоз пурнӑҫне сӑнлать-и —  п ур  ҫ.ӗр- 
те те этемгн пы сӑк юратйвне, чӑн-чйн тус- 
лйха чи малти вы рӑна хурать. Тйван Ҫӗр- 
ш ы ва, совет ҫыннине мухтаса юр.гать, 
ҫутҫанталйка илем.гӗ сӑрсемпе сйн.гать.

Автор, Тутар республикинчи кефть кӑла- 
ракан  районта пурӑннӑ май, кефтянниксем  
ҫинчен те юратса ҫырать, халӑхсем  хуш - 
шинчи туслӑха, вӗсен ӗҫне-хӗлне ӗненмел- 
ле кӑтартса парать.

ҪУ РА ЛН Ӑ  ҪЕРШ Ы ВРА

Вӑйлӑ, теҫҫӗ, вӑйлисем пире — 
Пирӗн вӑй, чӑнах та, иксӗлми! 
Вӑйсӑр ҫын пиҫен шӑтман ҫӗре 
Сад лартса ӳстермӗ пан улми...

Вӑйсӑр ҫык, шывсен пырне касса, 
Тикӗссем тӑваймӗччӗ, куран. 
Вӑйсӑр чух вӑлах халран кайса 
Ки5,1мине те сӗтӗрнӗ аран.

Вӑйлӑ ҫын машинӑ чӗлхипе 
Ту-вӑрмаксене калаҫтарать. 
Пӑралук халь пирӗн тилхепе — 
Аслати вутне вӑл чуптарать.

Вӑйсӑр ҫын тӗнче тӗлӗнмелле 
Вӗҫейсе килеймӗ Ҫӗр тавра, 
Ҫитереймӗ Уйӑх патнелле 
Хамӑрӑи ҫунатлӑ ҫӑлтӑра.

Вӑйлӑ, теҫҫӗ, тӗнчере пире — 
Ахальтен тухман ҫак чӑн сӑмах: 
Парти вӑйӗ пирӗн чӗрере,
Пирӗн вӑй Тӑван ҫӗршывӑиах!



Аслӑ, теҫҫӗ, пнрӗн халӑха, 
Аслине пӗлсе калать этем.
Ҫӗрӗ, шывӗ аслӑ мар-и-ха?
Ӑслӑ мар-и сӑрчӗ-тӑвӗсем?..

Ҫитмӗл ҫичӗ тинвс таппинче 
Манӑн аслӑ халӑхӑм хуҫа, 
Ҫӑлтӑрсен ҫулне виҫе-виҫе 
Тӗттӗм Космос чаршавне уҫать.

Еҫӗ пысӑх аслӑ халӑхӑн,
Аслӑ мар-и ун ӗмӗчӗсем? 
Сӳнччӗр, пӗтчӗр татӑх-татӑкӑн 
Ҫӗр ҫинче пушар вучахӗсем!

Аслӑ халӑх аслӑ Ҫӗр ҫине 
Пӗр куна килмен —•

ӗмӗрлӗхе! 
Ҫунтарма туман вӑл ялсене — 
Ю рласа пӗр пурӑнмашкӑн-ҫке!

Аслӑ, теҫҫӗ, пирӗн халӑха 
Аслӑ ҫӗршывра ҫуралнӑран, 
Савнӑран ӗҫпе тӑнӑҫлӑха, 
Партипе пӗр шухӑш тытнӑран.

Юратаҫҫӗ пирӗн халӑха, 
Юратаҫҫӗ тивӗҫне кура.
Ма пытармалла маттурлӑха 
Пурте мухтасассӑн хамӑра?



Пур-и пирӗн хӗвелтен ӑшши?
Пур-и пирӗн снвӗ ҫил пекки?
Чаплӑ мар-и ҫумӑрсен ташши?
Сӑрлӑ мар-и сарамат пӗкки?..

Кӑвакарчӑн пек, тӳпӗ кӑвак 
Вӑшӑл-вӑшӑл кайӑка вӗҫме.
Тыррисем вӑрман пек, хумӗсем сулмак 
Му.хтанатпӑр халӑх ӗҫӗпе.

Юратаҫҫӗ пирӗн халӑха,
Шӑратаҫҫӗ хамӑрӑн юрра.
Чӑн, эпир пулман ҫав начаркка 
Хамӑрах ҫуралнӑ ҫӗршывра!

Вӑйлӑ, теҫҫӗ, вӑйлисем пире,
Аслӑ, теҫҫӗ, аслине кура.
Парти вӑйӗ — пирӗн чӗрере,
Ленин сӑнӗ — яланах умра.



П А РТ И  КУ РА ТЬ

Саралнӑ курӑксем ӗнсе.
Тӑпра кумкки чулран та хытӑ. 
Таҫти-таҫти окопсенче 
Енсесене кӑшланӑ пыйтӑ...

Тустарнӑ Еыҫлӑх ялсене.
Хнрте те, ӳт ҫниче те саплӑк. 
Пӗркелентернӗ питсене 
Тӑварлӑ куҫҫульпе асап.\ӑх.

Ҫынсем тархЕслӑ сасӑпа 
Чӗркуҫленсе ларса кӗл тунӑ: 
«Курмасть-шим пирӗн асапа 
Ҫӗрти патша, ҫӳлти пӗр турӑ!»

Ҫӗрти-ҫӳлти, ҫук, шарламан, 
Курман, илтмен. Пӗлетӗр хӑвӑр: 
Ҫӳлтен сурса ларма аван — 
Ҫӗртен ҫӳле сурмашкӑн йывӑр.

Анчах та халӑх нушине 
Анланчӗ, курчӗ аслӑ Парти. 
Хӗвеллӗ такӑр ҫул ҫине 
Халӑхсене ертсе кӑларчӗ.



Унран та витӗр куракан
Ҫут тӗнчере пулиан та, ҫук та.
Паянхине ҫеҫ мар, ыран
Мӗн пуласса курать вӑл ҫуттӑн.

Юрлатӑн-и, телей килсен, 
Куҫусенче сан пур-и хурлӑх 
Е, тӑвӑла лексе, пӗччен 
Ишетӗн-и шух тинӗс урлӑ,—

Тӑванӑм, кашни утӑмра 
Курать сана юратнӑ Парти.
Хум евӗр пурнӑҫ —

ан хӑра! — 
Саиа антарӗ вӑл, хӑпартӗ...

Эс, Партипе пулса пӗр чун,
Пӗр сулӑмлӑн хӑзатлӑн сулӑн! — 
Шух тинӗсре ху пулӑн хум, 
Вутра ху пулӑн вӑйлӑ ҫулӑм!

1961 ҫ.



ГШ РЕН ҪУ РКУН НЕ

Ҫуркунне —
ҫеҫкере.

Сар хӗвеллӗ ҫаиталӑк. 
Пӗлӗтсем тӳпере ' 
Мамӑк пек,

татӑк-татӑк...

Шавламасть-ха вӑрман — 
Вӑранса ҫитеймен-и... 
Вӑрансам ыйхӑран,
Аслӑ симӗс керменӗм!

Ҫитмӗл ҫич кантӑку,
Санӑн ҫитмӗл ҫич алӑк — 
Уҫса ярӑн тӑрук— 
Янрӗ-кайӗ ҫапталӑк!

I ӳрӗ ҫул сӑрталла 
Тӑсӑлать вӑрман витӗр. 
Ҫывӑхри пӗр яла,
.Лчасем, хӑвӑрт ҫитӗр!

Ҫав ялта пурӑнать
Ват салтак — сирӗн пиччӗр.

1и



Питӗре ас тӑвать —
Тӗп хула пулнӑ Питӗр.

Унта ларнӑ патша 
Раҫҫейри чӑн хуҫа пек. 
Ҫӗр ҫине ҫӗр нуша 
Янӑ вӑрҫӑ асапӗ.

Ҫнме ҫӑкӑр ҫитмен,
Ҫире пулнӑ

ҫӗр саплӑк. 
Аслӑ Ленин ҫинчен 
Илтнӗ-пӗлнӗ пур халӑх.

Пусмӑрти ҫынсене 
Кӗрешме чӗннӗ Ленин. 
Аллинчи пӑшалне 
Ват салтак та ҫӗкленӗ.

Ушкӑн халӑхпала 
- Ленина кӗтсе илнӗ — 

Питӗрти вокзала 
Аякран Ленин килпӗ.

Ас тӑвать ват салтак: 
-К аҫ. Финлянди вокзалӗ. 

Ҫын кӗрлет вокзалта, 
Тӗп хула шутсӑр шавлӑ.

Манас ҫук ӗмӗрне: 
Броневик. Аслӑ Ленин.

Антӑлса аллияе 
Малалла вӑл теллеиӗ.

Паянхи ҫуркуннем, 
Паянхи ҫутӑ кунӑ.м!
Ун чухне

сан енне 
Ун алли ҫул-йӗр хунӑ.

...Ҫул чипер, сарлака — 
Ачасем, хӑвӑрт чупӑр! 
Елӗкхи салтака 
Паянах кайса курӑр.

Ленина курнине 
Ват салтак сире калӗ. 
Ҫак ҫурхи кунсене 
Пире кам папӑ халӗ?

Ленин панӑ ӑна, 
Ҫавӑнпа Ҫӗр илемлӗ. 
Пирӗн ҫутӑ куна 
Тӗксӗм пӗлӗт плеймӗ!

1960 ҫ.



ЭС А ТА Ш М А Н

Пӗр-пӗччен тухса кай аякка, 
Кунӗн-ҫӗрӗн утсам тӗлсӗр-ҫулсӑр, 
Ҫурӑму хыҫӗнчи кутамкка 
Кӗмӗлпе, ылтӑнпа тулли пултӑр...

Ҫиҫтӗр сарӑ хӗвел кӑнтӑрла, 
Ҫурла-уйӑх ҫутаттӑр пӗр саншӑн,— 
9с  ҫухалӑн кайса таҫталла, 
Кутамкку-мӗнӗпех эс аташӑн.

Ҫурӑму хыҫӗнче ылтӑн мар,
Чӗрӳнте, асӑнта пултӑр Ленин, 
Пултараймӑн ун чух аташма,
Ҫӗр тавра ҫаврӑнсан та ӗшенмӗн.

Йывӑр ҫул ҫӑмӑл пулӗ зтма,
Тарӑн шыв ӑшӑх пулӗ ишмешкӗн. 
Кайӑн эс ҫухрӑмран ҫухрӑма,—
Ан кулян ылтӑн-кӗмӗл илменшӗн!

Тӗнчере пит нумай ҫул-йӗрсем,
Пит нумай шыв-шурсем урлӑ каҫӑн. 
Ю т ҫӗрте пӗр чӗлхе пӗлмесен,
Эсе Ленин ятне кӑна асӑн -.-

Лснин сывӑ тесен, пин тӑван,
Пин юлташ ҫул ҫинче эсӗ тупӑн. 
Гус-тӑванлӑх паха кӗмӗлтен, ылтӑнран, 
Тус-тӑван пур чухне чухӑн пулмӑн.

Пултараймӑн ун чух аташ.ма,
Ҫӗр тавра ҫаврӑнсан та ӗшенмӗн.
Ҫурӑму хыҫӗнче ылтӑн мар,
Чӗрӳнте, асӑнта пултӑр Ленин!

1959 ҫ.



А Н Д РИ Я Н  Н И К О Л А ЕВ Л

Ман аттен те ячӗ Андриян...
Ҫӗр ҫинчех ҫӳрет, вӗҫсе курман. 
Суккӑр ашшӗ выҫӑ ларасран 
Кӗтӳҫре ҫӳренӗ ачаран...

Ҫӑлтӑрсен саланчӑк кӗтӳне 
Эсӗ Космоса кӗтме кайсан, 
Чараймарӗ савнӑҫ куҫҫульне 
Ман аттеҫӗм — ватӑ Андриян.

Эс те Андриян. Эс — ҫамрӑкки. 
Сан сӑпку — ҫӗн самана сакки. 
Хамӑр халӑх чунӗ пысӑкки 
Савӑнтарчӗ!

Тыт-ха тав курки!

Андриян нумай, эс — пӗрре ҫех, 
Эс пӗрре кӑна-ха чӑвашра. 
Ҫаврӑнса тӑрайӗ ӗмӗрех 
Сан чапу Ҫӗр чӑмӑрӗ тавра!

1962 ҫ.



ТА ВТА П У Ҫ

Тавтапуҫ сана, Тӑван ҫӗршывӑм, 
Эсӗ ырӑ, вӑйлӑ та таса...
Ҫакӑнта ҫуралтӑм, юрӑ хыврӑм 
Пурнӑҫа хӗвелшӗн, юратса!

Хум ҫапать кунта тӑван уй-хирӗм, 
Ашӑ ҫумӑрсем иртеҫ ҫӑва-ҫӑва,
Ян каять куккук сасси каҫ-ирӗн, 
Чашлатать уҫланкӑра ҫава...

Эс хитре те чаплӑ, ман Ҫӗршывӑм! 
Вӑрмансем ҫунаҫҫӗ, кӗр ҫитсен... 
Ш ур хӗл купӗ паслӑ, чӑрсӑр сивӗ, 
Хӗл тумтирӗ — кӗмӗл те мерчен...

Тавтапуҫ асран кайми сӑнсемшӗн, 
Х зть мӗнле тумпа та эс маттур. 
Эп, сана савса, анне теем-ши — 
Ман сӑнра-ҫке сан сӑну та пур.

Тавтапуҫ сана, Тӑван ҫӗршывӑм, 
Сан арку ҫинче-ҫке ҫуралса, 
Выляса-кулса ӳсет хӗр-ывӑл 
Х у пек ырӑ, вӑйлӑ та таса!
1958 ҫ.

Т Е Н Ч Е  КУРА С ТЕС ЕН ...

Айлӑма курас тесен,
Улӑх ҫӳллӗ ту тӑрне: 
Курӑн тӗк пек вӗҫекен 
Сӗтлӗ шур пӗлӗтсене...

Сӗтлӗ пӗлӗт ҫук ан те. 
Пӗлӗт сӗтлӗ — эсӗ шан: 
Асамат пӑкки ҫӳлте 
Ҫумӑра ташлаттарсан,

Айлӑм тӑрӑх улӑха 
Ешӗл курӑк сарӑлсан,— 
Ҫумӑр сӗтлӗ мар-и-ха? 
Ҫӗтлӗ ҫумӑр, ҫу ялан!

Айлӑма курас тесен,
Улӑх ҫӳллӗ ту тӑрне: 
Курӑн вутлӑн ҫиҫекеи, 
Ш авлакан шыв-шурсене...

Шыв вут мар-и-мӗн? Вутах, 
Ҫиҫҫнех. вӑл,. ,вӑй"*ӑв»т|--—

, ; ^ ь Л И О Т Е К  А 
'» Г л р ь к о г о

Шыв пулсан, ӳсет пучах, 
Ешерет илемлӗ сад...

Айлӑма курас тесен,
Ҫӳллӗ ту тӑрне хӑпар;
Мӗн вӑл айлӑм? Ҫӳресе 
Пӗтӗм тӗнченех курар!

Тӗнчене курас тесен, 
Мускава кайма васка!
Ун патне мӗн пур енчен 
Ҫул-йӗр такӑр, сарлака.

Спутник ҫулӗ те унтан 
Пуҫланать уйӑхалла...
Тӗп хуламӑр авалтан 
Тӗнчере те пӗр хула!

Хӑнисемшӗн яр-уҫах 
Хапхисем Мускав хулин. 
Тараватлӑ ыр хуҫа — 
Мускавра ҫуралнӑ ҫыи —

Китайла та калаҫать, 
Фрапцузпа та — французла. 
Тӑнӑҫ, мирлӗ пурнӑҫа 
Пӑстармасть вӑл усала.

Тӗнчене курас тесен,
Кай, тӑванӑм, Мускава.

18



Калаҫан, куран, илтен 
Тӗнчери пур ҫӗршыва.

Ялкӑшса унта тапать 
Аслӑ Ленинӑн чӗри. 
Мускавран пӑхсан, курнать 
Емӗрсен пулас ӗмри!

1958 ҫ.



Е М ЕРТ ЕН  ҪА ПЛА П Ы РА ТЬ

Пӗлӗт ҫилсӗр, тӗк тӑрать, 
Хусканмасть йӑмра хулли... 
Емӗртен ҫапла пырать 
Ун саккунӗ, ун йӑли.

Ҫил вӗрсен, шыв хумханать,
Хум чупать аяккалла, 
Чупаймасть чул ту кӑна —
Ун йӑли-йӗрки ҫапла.

Шыв юхмасӑр тӑраймасть,
Ҫил вӗрмесӗр чӑтаймасть, 
Ҫуралать ҫын ҫарамас — 
Саккунран иртме пулмасть.

Шыв-шура кирлех ҫыран,
Ирӗк кирлӗ этеме!
Ирӗк парӑр авалтан 
Чӑн саккун ҫаках теме.

Ҫутӑ ӗмӗт пулмасан,
Ҫын кӗтмест ыранхине —

20



Ҫак саккун та хамӑртан 
Уйрӑлас ҫук ӗмврне.

Саккунсем нумай татах: 
Ҫырнисем, ҫырманнисем... 
Ҫын телейлӗ пултӑрах!
Ҫӗр ҫинче саккун — Этем!

1958 ҫ.



А Г И Т А Т О Р  П А Т Е Н Ч Е

Ҫӑлтӑрсем ҫырла вӑййи пекех, 
Шур пурак пек шурӑ уйӑх пур. 
Иртрӗҫ-ҫке ҫу кунӗсем. Каллех 
Ял урамӗ — нӑтӑр-нӑтӑр юр.

Ю р сивви персеи те урана, 
Кӑмӑл ҫуллахи пек ӑшӑ-ха. 
Лампӑсем ҫутатнӑ урама, 
Юрламасӑр уҫӑлмасть хапха...

Пӗр киле пуҫтарӑннӑ ҫынсем 
Алӑкран тӗпелелле ҫити. 
Пухӑнсассӑн, тем те пӗр ҫинчен 
Калаҫма пурах сӑмах ӑсти.

Аш сӑмах вӑл — чун-чӗре уҫҫи, 
Ыр сӑмахӑн вӑйӗ — чӑнлӑхра. 
Агитатор — ҫамрӑк кил хуҫи 
Канӑҫне тупать калаҫура.

Ҫӑпата ҫинчен пымасть сӑ.мах,
Ял ҫӗрне пайлас ыйту та мар... 
Ял ҫынни пӑрахнӑ аҫама —
Ун ҫинчен сӑмах та ан кӑлар.

Паянхи хресчен тытать хаҫат, 
Тутӑ мар вӑл ҫӑкӑрпа кӑна. 
Ҫут тӗнче ҫинчен вӑл калаҫать- 
Тавлашсан, ҫӗнтерӗ патшана!

Ҫутӑ ӗмӗтпе пурнать тӗнче. 
Калаҫма та лайӑх, ӑшӑрах. 
...Ҫамрӑк агитатор килӗнче 
СзТӗлсе пӗтет'им ыр сӑмах?

Чӗлӗмсем сӳнсен те, вӑрахчен 
Саланмаҫҫӗ ваттисем киле. 
Уйӑхпа ракетӑсем ҫинчен 
Нуиайран нумай пӗлес килет.

Ҫӑлтӑрсем ҫунаҫҫӗ тӳпере, 
УС-амра та ҫӑлтӑрсем нумай... 
Ҫуркуннехилле тапать чӗре 
Урӑмпа хавйслӑн утнӑ май.

1959 ҫ.



А СА ТТЕ-С У Й ЛА ВҪ А

Сӗмтсуккӑр нулмӑ леаттеҫӗм манӑн, 
Вӑл вулайман саккун кӗнекине. 
Мӗнле кӗтсен те, пурнӑҫӗ ӑнман ун 
Кӑвак хуппи кӗмен ун ҫӗр пӳртне.

Пухусенче вӑл аякран итленӗ 
Туйи ҫине тӗрексӗр таянса.
Хӗвел кулли', ҫурхи тӗнче илем* 
Унран шӑп пӑрӑннӑ мӗлке пулса...

Эх, асаттем! Тӗлӗнмелле те мар;*и: 
Халь куҫлӑ турӗҫ суккӑр чӑваша. 
Куҫусенчи ҫут савӑнӑҫ кӑварӗ 
Ҫунать-ха ӑшӑтмалӑх кил-йьйпа.

Кул, савӑн,, асаттвм! Эс пурн1ҫ хакӗ 
Мӗнне пӗлетӗн кӗнекесӗрех.
А л туйи мар,

хастарлӑ вӑй, ӑс-Хакӑл 
Ачусене ҫул пачӗ тӳп-тӳрех.

Ш кул ачинчен те нр паян тӑ>атӑн — 
Улт сехете ҫитесшӗн суйлава.

Урусснче сан ҫӑтӑр-ҫӑтӑр атӑ, 
Авал унпа тухман эс уява.

Эс, асатте, ялта паян паха ҫын. 
Ват аллуна илсессӗн бюллетень, 
Ш ӑтарасла сана куҫран пӑхаҫҫв 
Ҫамрӑккисем яту хисеплӗрен.

Савӑнӑҫпа чуну шӑранӗ саиӑн 
Чи ӑшӑ сӑмахсем шыра-шыра. 
Сан сассуна, радиопа каланӑн, 
Кунта ҫеҫ мар, илтейӗҫ аякра.

Мӗн-ма тесен, »с чӗререн калатӑн 
Чӗре сасси ҫитет таҫти ҫӗре. 
Кун-ҫулупа эс, асаттеҫӗм, ватӑ, 
Чуи-чӗрӳпе паян вуя ҫиччӗре!

1962 ҫ.



П И РЕН  ЯЛ

Ту айӗнче пытаннӑ ялӑм пур. 
Шӑнкӑр-шӑнкӑр ун ҫырмп—йӑмралӑ.х, 
Тӑршшӗпех иленнӗ кайӑк хур... 
Сарлака урамӗсем маттур —
Пӗр туртсан, хут купӑс янрамалӑх!

Уйӑха шухӑшласа кан.ма
Сӗм пӑрмаклӑ тӑвӗсем ун ҫӳллӗ,
Е чупса ансассӑп айлӑма,
Эс чӑ.матӑн уй-хирти хума - -  
Хумӗсем карап путмалӑх пулӗ!

Кашниех ялта — уй-хир ӑсти,
Килӗрен кӗрекисем пит тулӑх: 
Ҫырлике ҫи, сӑрине асткв,
Ташласа кур тӑрӑст-тӑрӑсти —
Туй пулсассӑн асӑнмалӑх пулӗ!

Ыр атте-анне ҫуратнӑран 
Хӗр-каччи ытараяс ҫук хӳхӗм.
Сар хӗвел анать аран-аран —
Каясси килмест тӑван ялтан—
Емӗр юратсассӑн, уйрӑлу хӗн...

Уйрӑлмӑп санран, ҫуралнӑ ял! 
Сан патна таҫтан та эпӗ килӗп. 
Кӑкӑра лексессӗн те сухал, 
Санпала чух иксӗлмн вӑй-хал — 
Аттепе аннен юнри пехилӗ!

1958 ҫ.



ТА В А Н  Ш КУЛ

Ял варринче шап-шур карап пек 
Шкул курӑнса ларать хитре. 
Пӑхать ӑна мӑн ял урамӗ 
Пӗр савӑнса, пӗр тӗлӗнсе.

Тӗлӗнмелли пурах ҫав ҫуртӑн, 
Чун туртӑнать ҫавӑнталла. 
Кантӑкӗсем ҫӗрле ҫап-ҫутӑ, 
Картишӗ шавлӑ кӑнтӑрла.

Йӗри-тавра — илемлӗ сачӗ, 
Йывӑҫсем ун тӗрлӗрен.
Пӗр йывӑҫне эп хам лартсаччӗ 
Пӗрремӗш хут шкула килсен...

Паян унта ман ывӑл кайв,
Вӑл лартӗ пӗчӗк улмуҫҫи. 
Ешертӗр сад! Ю рлатӑр кайӑк — 
Хӗвеллӗ пурнӑҫ юрӑҫи.

Тӑван шкула шжам та манмӗ, 
Асамӗ пур^ӑр ун чӑнах:
Кив юмахри айван йӑван пек 
Унта шс кӗрӗн малтанах,



Пӗрре ҫумне эс хушӑи иккӗ, 
Явсатӗ чӗлхӳне букварь.
Ҫул хыҫҫӗн ҫул васкавлӑн иртӑ— 
Эс ӳсӗн ӑс^ӑнлӑ, патвар.

Юлашки хут шӑнкрав сас парӗ, 
Эс тухӑн аслӑ алӑкран.
Текех юмах йӑванӗ мар э с  —
Эс пулӑн ҫамрӑк арӑслан!

Тӑван хире эс тырӑ акӑн, 
Шӑратӑн хурҫӑ хулара...
Эс Марс ҫине вӗҫсе курасшӑи — 
Ҫитес ҫӗре ҫит, ан хӑра!

Космосалла вӗҫсе кайсассӑн, 
Тӑваи шкула савса ал сул. 
Ӑс-тӑн керменӗ пулнӑ саншӑн 
Шап-шур карап пек шурӑ шкул.

Ялан-ялан тӑван кил-ҫурт пек 
Вӑл курӑнса ларин инҫе!
Ешерӗ сад, вӑл ҫулҫӑ ҫупӗ 
Ҫамрӑксене шкула чӗнсе.

1960 ҫ.



Мӗнешкел тӗнче хитре! 
Ирӗклӗх чикесӗр, вӗҫсӗр... 
Шӗвӗ сӗт пек тӳпере 
Тӑрӑлсан ирхи тӗтре 
Кайӑксем юрлаччӑр, вӗҫчӗр!

Ш ур кӑмпаллӑ вӑрманта 
Ш урӑ хурӑнсем шавлаччӑр. 
Выртмалла килсен у п а ,
Ырӑ вырӑн пур унта — 
Мамӑк курӑк, симӗс чатӑр...

Мӗнешкел тӗнче хитре! 
Ашӑнса ҫыврать, ав, ту-сӑрт. 
Сӑпкари пек, уй-хире 
Ҫил ачашшӑн сиктерет,— 
Кусӑрах, хумсем, пӗр кусӑр!

Хамӑр ял ҫине пӑхсап, 
Савӑнса тапать чӗреҫӗм.
Ман тӗнчеҫӗм чи малтан 
Пуҫланать тӑван ялтан — 
Ҫавӑнпа тӗнче хитре-шим? 
1958 ҫ.

ТЕНЧЕ ХИТРЕ

ПӖР ЕМ ЕРТЕ...

Пӗр ӗмӗрте ӑҫта кӑна ан пурӑн,
Аҫта кӑна пусса йӗр ан хӑвар — 
Салтать-и ҫивӗтне сӑртри шур хурӑн, 
Шыв кӑтрине тытасшӑн-и хӑва —

Ҫук, манӑҫмасть, асран тухмасть ҫаз
вырӑн,

Пӗрре курни каймасть куҫ умӗнчен.
Ана кайран аса илмешкӗн ырӑ 
Таҫти-таҫти ҫӗн ҫӗрсене ҫитсен.

Тепре кӑна савса курса тухасчӗ 
Палланӑ ялсене кӗрсе пӗрре.
Ҫынна кун-ҫул ҫитмест. Кунсем васкаҫҫӗ 
Эпнр утса ҫитеес ҫук ҫӗре.

1958 ҫ.



СИ М ЕСЕН -КАВАКА Н 
Г А З  ҪУНСАН...

Шупашкар пики чей вӗретет, 
Симӗсӗн-«ӑвакӑн газ ҫунать. 
Мӗнешкел ансат та эрехет, 
Савӑнӑҫ тулмасть-и-ха чуна?

Шухӑшлать-ши Шупашкар пики 
Аякри тутар каччи ҫинчен? 
Ҫулӑмпа ҫунать газ кӑмаки — 
Тунсӑхлать ҫав сар пике пӗччвн.

Тутарстанӑн чӑн чипер хули 
Ҫӗн хула пур — аякри Элмет. 
Ш урӑ Шупашкар пики валли 
Элметрен асамлӑ газ килет.

Симӗсӗн-кӑвакӑн газ ҫунсан,
Вут хыпса илет хӗр чӗрине. 
Чейпеле хӑналӗ-ши хӑҫан 
Сар пике Элметӗн каччике?
1959 ҫ.



К Е РХ И  ВАРМ АН

Ҫул урлӑ тайӑлать те йӑрӑс хурӑн,
Пин ҫын пекех шавлать вӑрман. Кичем. 
Сив ҫурҫӗр ҫилӗсем йӗреҫҫӗ хурлӑн — 
Кам вӗсене тустарнӑ йӑвинчен?

Кӑнтӑралла вӗҫен хур кайӑк хыҫҫӑн 
Вӗҫеҫҫӗ ҫулҫӑсем шӑпӑртатса.
Яш хурӑнӑм ҫунать ҫунат ҫуккишӗн —- 
Вӑл хӑй те чупӗччӗ тумне хывса,

1958 ҫ,

КА Ҫ Х И  Ш УХАШ

Тӳпе пин ҫӑлтӑрпа ҫиҫет.
Ана ҫӗртен пӑхса тӑранҫӑ 
Виҫ хут хӗрес хывса илет 
Тӗшмӗш чури, айван хӑравҫӑ...

Хӳреллӗ ҫӑлтӑр ярӑнсан,
Пӗр чун вилсе ҫырлахрӗ тет-ши? 
Пӗлет-ши вӑл; ҫынсем паян 
Ҫӑлтӑрсенчен вӗҫсе иртесшӗн.

Ҫӗр тыткӑнне ҫурса тухса,
Ю т ҫӑлтӑрсем ҫине те ҫитӗҫ. 
Курман тӗнчесене курса,
Этем тӗнче тытмашкӑн тивӗҫ!

Пит тарӑн-ҫке каҫхи тӳпе,
Вӑл ҫаврӑнать хуллен, мӑнаҫлӑн. 
Тен, ҫӑлтӑрсем пӗр-пӗринпе 
Выляҫҫӗ пуль кулса калаҫнӑн?

Каҫхи тӳпе симфонине 
Ҫынсем илтейӗҫ те ӑнланӗҫ. 
Эпир ҫуралнӑ ҫӗр ҫине 
Ю т ҫӑлтӑр хӑнисем те анӗҫ.
1959 ҫ.

Елӗк вӑрҫӑ -ахӑрнӑ ҫӗрте 
Шӑранаҫҫӗ юрӑсем хаваслӑн. 
Тракторсем кӗрлеҫҫӗ уй-хирте, 
Тулӑх пурнӑҫ никӗсне хываҫҫӗ.

Тухӑҫран тӳрех анӑҫалла 
Тӑсӑлса выртать ҫӗнелнӗ никӗс. 
Касӑ хыҫҫӑн касӑ уҫӑлать 
Хут ҫинчи ҫыру йӗрки пек тикӗс.

Касӑ айӗнчен килсе тухать 
Бомбӑ катӑкӗ — тӑпраллӑ тимӗр. 
Кам ылханмӗ ҫавӑ тутӑха?
Емӗрех пурнасчӗ мул вӑрҫисӗр.

Ашшӗ вилчӗ ун ют ҫӗршывра, 
Аслӑ пиччӗш вӑрҫӑра ҫухалчӗ, 
Ҫавӑнпа мир ҫырӑвне ҫырать 
Анасем ҫине паян сухаҫӑ.

1959 ҫ.

СУХАҪА



К Е РК У Н Н Е

Ял ҫинче ҫӗнӗ ҫӑкӑр шӑрши, 
Кӗл ҫинче кӗрпеленчӗ улма. 
Кӳршӗсен тарасаллӑ пусси 
Йӑмра витӗр пӑхать урама.

Тӗтӗм пек карса илнӗ тӗтре 
Ирсерен тӗтӗрет варсене. 
Вӑрманта сасӑ пачӗ витре — 
Тутлӑ пултӑр кӑмпа хӗллене!

Кӑткӑ евӗр ӗҫлет ял ҫынни, 
Вутӑ-шанкӑ туртать килнелле. 
Мӑрьерен ӑшӑ тӗтӗм тухни 
Такама та аван-ҫке хӗлле!

1959 ҫ.



Е Н Ч Е К
Шухӑша кайсассӑн хӑш чухнӗ 
Сад айне ларатӑп та пӗчченҫӗ 
Ухтаратӑп кивӗ кӗсъене —
Аллӑмра ман пӗчӗк пурҫӑн енчӗк.
Тӗпчӗм ҫеҫ табак ун тӗпӗнче —
Маншӑн ылтӑнран та-ҫке вӑл хаклӑ, 
Вӑрҫӑра, пӗлмен ют ҫӗрсенче,
Хам ҫума ҫак енчӗке эп ҫакнӑ.
Кам алли тӗрленӗ-ши хитре?
Кам парни-ши эсӗ, пурҫӑн енчӗк?
Ырӑ самантра, ҫак сехетре,
Савӑнса ман куҫӑм куҫҫулленчӗ.
Кам пулсан та, чунӗ ылтӑнран,
Ырӑ чунлӑ, тетӗп, пӗр сӑмахсӑр;
Ыр ҫынсем!

Эсир ҫынна тахҫан 
Хӑвӑр ырӑ тунине, тен, ас тумастӑр...
Каялла чикетӗп енчӗке,
Ун тӗпне кӑшт юлчӗ типнӗ ҫулҫӑ.
Адресне вутра ҫухатрӑм-ҫке —
Ашӑма ҫунтармӑш ҫавӑ пулчӗ.
1959 ҫ.

К Е Н Е К Е

Кӗнекӳне курасчӗ, терӗн,
Эп кӗнеке, теп, кун-ҫула.
Кунсем страницӑ пек пӗрерӗн 
Тек уҫӑлаҫҫӗ малалла.

Кун-ҫулӑм — манӑн кӗнекеҫӗм: 
Ял-йышӑмсем, хура вӑрман,
Ҫил пек вӗҫен чӗвӗл чӗкеҫӗм, 
Чун савнисем, эсир те ман...

Ман кӗнекеҫӗм — ман кун-ҫулӑм, 
Йӑлӑхмасан уҫса вула.
Ҫул иртнӗҫем вӑл пулӗ хулӑн, 
Пуласлӑхӗ ун — малалла.

1958 ҫ.



Х А Н А Р А

Эоир мана чӗнетӗр хӑнана 
Чыслас тесе-ши е савмасӑрах? 
Пичӗкӗрте—^чашкӑракан сӑра,—
Пӗр тиркемесӗр сыпӑттӑм ӑна, 
Хӑвармӑттӑм ҫемҫе кӑмӑлӑра.

Хӑратӑп ҫавӑ ӳсӗр пуласран — 
Ҫухатмӑп-ши калас сӑмахӑма? 
Пултарӑп-ши ҫӗн юрӑ пуҫлама? 
Кисренмӗ-ши эп ташласа ярсан.
Ҫӗн пӳрт урайӗ — сарӑ хыр хӑма?

Тӑванӑмсем, мана ҫиленмӗр-й, 
Маччаналла сӑра пӗрӗхтерсен? 
Хӗретмӗ-ши пите йӳҫ пӗрлӗхен?
Ҫӗн ҫуртӑра, хӗрсе, хӗвел ури 
Чӳречӗртен кӗринччӗ ирсерен!

Кил-ҫуртӑр хӑтлӑ пултӑр, кил хуҫи! 
Пулсамӑр хӑвӑр ырӑ та пуян!
Ҫӗр сум мар кирлӗ, ҫӗр юлташ пулсан, 
Питӗрӗнсе ан тӑтӑр ҫӑраҫҫи,
Хапха умне хӑна килсе тӑрсан!
1958 ҫ.

С Л Л А  М

Манман иккен... Салам ҫыраҫҫӗ. 
Салам хзп-ь камшӑн та кирлех. 
Саламсӑр ҫын — пӗччен пурнас ҫын. 
Юлташсӑр ҫын хӑрать, чирлет.

Салам илсен, юрлать-ҫке чунӑм, 
Ташлас килет ҫав вӑхӑтра,
Савни ҫума ларса чуп тунӑн 
Пӗлместӗн-ҫке лара-тӑра.

Юлташ саламӗ маншӑн ылтан, 
Тутӑхас ҫук сив сӑмахпа. 
Юлташсенчен юлмасӑр,

хыттӑн 
Чуптартӑрах ман урапа!

1958 ҫ.



Т у т а р с т а н р а

Тутарстана курман ҫынна 
Эп чӗнӗттӗм хампа пӗрле. 
Тавраналла пӑхса сӑна,
Ҫул юппине тӑрса итле:

Мӗн пур енче кӗрленӗ саС — 
Хирте те шавлӑ, вӑрманта... 
Ҫук, сирпӗнмест унта турпас, 
Ҫӗр юнӗ — нефть тапать унта.

Ним чухлӗ мухтанмасӑрах 
Сире калатӑп чӑннине.
Кунта хӗвел те урӑхрах, 
Курасчӗ уйӑх тухнине!

Ҫулсем! Ҫулсем! Ҫатма-и, тен, 
Кайса шыра вӗҫне-хӗрне! 
Нефть ырлӑхне сиссе илсен, 
Анланӑн чӑн телей мӗнне.

1959 ҫ.



У ДМ УРТСЕМ  П А Т Е Н Ч Е
И л п е к  М и к у л а й п е

Кӗркуннеччӗ ун ,чух, сивӗрехчӗ, 
Хыр вӑрманӗ кӗтетчӗ хӗле.
Эпир, икӗ чӑваш ҫул ҫӳревҫӗ, 
Ҫитсе ӳкрӗмӗр Иж еннелле.

Удмуртсем тарават кӗтсе илчӗҫ, 
Тӑванла чӑмӑртарӗҫ алла.
Вӗсен килӗ — пире хамӑр килччӗ, 
Хӑналантӑмӑр шеп, удмуртла.

Юррисем, ташшисем чаплӑ мар-и? 
Ытарми италмас * ҫеҫки пек!
Пӗр эрне пӗр кун пек иртсе кайрӗ, 
Каяр мар-и татах та, Илпек?

* Йталмас (удмуртла) — нар;

К А РЕ Л И РЕ

Хӗвелтухӑҫ ытла ир хӗрелчӗ,
Ҫурҫӗре ҫывхарать-ҫке экспресс. 
Ҫумӑрпа кӗтсе илчӗ Карели.
Карелпа калаҫмашкӑн кӗрер-и? 
Вокзалра-и шырас тип кӗтес?

Кӑнтӑрла та ҫитмен-мӗн. Кун ир-ха. 
Тӑвансем патне ҫитӗпӗр час.
Аҫтарах Сортавала е Вилга? 
(Тӑвансем пур ҫӗрте хамӑр кил-ха!) 
Хӑвӑртрах таксипе чуптарас.

Ҫул ик енӗ — хыр-чӑрӑш вӑрманӗ. 
Вӑрман витӗр кӗретпӗр яла.
Хӑйсен шывӗ кунта, шыв арманӗ, 
Чуллӑ сӑрчӗ те ешӗл ҫаранӗ,
Хӑйсен шкулӗ, хӑйсен муумала...*

Пӗр ҫуртра чӑвашсем пурӑнаҫҫӗ. 
Арҫынни — манӑн тус, офицер.
Хӗл ларсассӑн, вӑл чӑрсӑр сунарҫӑ,

* М уум ала  — магазин тени пулать (карел чӗлхи).



Пулӑран пушанмасть пир хутаҫӗ — 
Ҫӑвӗпех ӑшала та пӗҫер!

Унӑн мӑшӑрӗ ҫыншӑн хавас ҫын, 
Сӑйламашкӑн юмарт, тарават.
Тем ҫинчен те кунта эс калаҫӑн! 
Сӗт пек шурӑ Карели ҫу каҫӗ.
Каҫ та мар вӑл — чи ырӑ самант!

Ҫатмара тутлӑран тутлӑ ^пулӑ. 
Тӗл пулсассӑн сӑмах иКсӗлми. 
Калаҫу шыв пек юхрӗ тем чухлӗ. 
Тен, ҫаплах шӑнкӑрти саслӑ пулӗ 
Кӗленче пек Карели ҫырми.

* * *
Симӗс пурҫӑн тӳшек — вӑрман айӗ, 
Курӑк мар вӑл, мӑкран ҫав тӳшек. 
Ҫул ҫӳрен выртсанах ыйха кайӗ 
Ҫӑпкара ярӑнса выртнӑ пек.

Тӗлӗкре хӑй ачалӑхне курӗ,
Чупса ҫӳрӗ тулта ҫаруран. 
Вылямашкӑн ҫемҫе пулӗ курӑк, 
Ывӑнсан тутлӑ пулӗ уйран...

Симӗс пурҫӑн — Карели тӳшекӗ, 
Ҫук, вӑрлаймӗ сана ют вӑрман. 
Пурҫӑну типсе кайӗ, тӳсеймӗ 
Савнӑ Ҫурҫӗр ҫилне ас тусан...

* * *
П ӗ ч ӗ к  Ҫ и р у ш а

Чӑваш ачи ҫуралчӗ тин кӑна — 
Пӗрмӗш кайӑкӗ яш мӑшӑрсен.
Эп мӗн калам-ши пиллесе ӑна? 
Чӑваш пек пултӑр ырӑ та ӗҫчен,

Карели ҫӗрӗнче ӳссессӗн те, ан тив, 
Аслашшӗсен ҫӗрне ан тутӑр ют. 
Мӑнаҫлӑ ҫавӑ хамӑрӑн Ҫӗршыв, 
Аҫта кайсан та пур хӗвел, кил-ҫурт.,

Ҫуралнӑ ҫӗр темрен те хаклӑрах: 
Чукча сивве савать, узбек — ӑшша,. 
Илемлӗ Ҫурҫӗр кил пек пултӑрах 
Карелире ҫуралнӑ чӑваша!

Пуян Карелире пасар!
Вӑл кӑнтӑрти пасар пекех; 
Кунта сухан, ыхра, хӑяр, 
Пан улмине суйла, тултар, 
Пулли те ҫӑкӗ-ҫӑкӗпех!

Кӗнекесен ретне ҫитсен,
Унта та шеп пырать суту. 
Пӑхать пӗр хуплашка ҫинчен 
Ҫыруҫӑ Антти Тимонен — 
Шупашкарта паллашнӑ тус.

Хитре Карели ҫыннисем! 
Хитрелӗхе сутмаҫҫӗ ҫав.
Эп асӑнмалӑх мӗн илем? 
Парне илме тепре килем.
Сыв пулӑр, Ҫурҫӗр каҫӗсем!

Петрозаводск — Вилга,

1959 ҫ.



М Е Х Е Л  К И Л С ЕН

Атӑл шывӗ питӗ тарӑн —
Эп хӑратӑп пит ҫума.
Эс, мехел килсен, пултарӑн 
Ун урлах сиксе каҫма.

Тӳпере ҫут ҫӑлтӑр ҫиччӗ— 
Пит ҫӳлте, пит аякра. 
Мехелӳ кӑна пулинччӗ — 
Татӑттӑн эс ҫӑлтӑра.

Пултӑрччӗ-ха ман мехелӗм, 
Сикмӗттӗмччӗ Атӑла —
Сан арку ҫине, хӗвелӗм, 
Ларӑттӑм кула-кула.

Ман мехел пулас пулсассӑн, 
Ҫӑлтӑр памӑттӑм сана — 
Ҫывӑхран ҫывӑх юлташшӑн 
Шелсӗр парӑттӑм чунд,

1958 ҫ.



М ЕН ЕХ -Ш И  ВАЛ 
Т Е Л Е Й  Т Е Н И ?

Телей, телей тесе калатӑр, 
Мӗнех-ши вӑл телей тени? 
Этем сасси ак ан янратӑр,
А н илтӗнтӗр ҫын калаҫни —

Телейсӗр пулӗ чӗмсӗр халӑх 
Ҫут тӗнчере ӗмӗрлӗхе. 
Чӗлхесӗр эп таҫта ҫухалӑп — 
Сыв пултӑрах тӑван чӗлхе!

Еҫпе хӗрмен ҫын пулӗ халсӑр, 
Телейӗ — ыйхӑ ун, тӳшек... 
Этем тыр актӑр та чул кастӑр 
Телей ӗҫрен шӑтса ӳсет.

Еҫчен чӗре шӑратӗ юрӑ,
Еҫчен этем юрри хитре. 
Юрламасан телейсӗр ҫӳрӗ 
Этем ҫак ҫутӑ тӗнчере.

...Ҫӗн уйӑх ту ҫине хӑпарчӗ, 
Ялта яш-кӗрӗм шавлӑ, шух...

Телейлӗ эсӗ, ҫамрӑк каччӑ,
Ши! шӑхӑрса ташланӑ чух. 
Пӗрле кун-ҫул виҫсе тухмашкӑн 
Ҫумра пулсассӑн чун савни,
Ан хуйхӑр ик ӗмӗр паманшӑн — 
Телей в ӑ л — пӗр ӗмӗр тени.

1958 ҫ.

Ҫ Ы Р У

Килсе кур тесе миҫе каларӑм. 
Яшлӑхна йӑлт мантӑн-им ара?
Эсӗ тек хӗр мар, ачаллӑ арӑм, 
Упӑшку та пур хӑвна кура.

Ҫемйӗрпех килсемӗр. Айӑпламӗҫ, 
Сиввӗн пӑхмӗҫ яшлӑх тусӗсем.
Тӗл пулу тӗп пуҫӗ хам пулам-и, 
Ҫул ҫине тухса кӗтсе илем?

I
Ту ҫине сире ертсе хӑпарӑп.
Эс манман пуль хамӑрӑн тӑва? 
Ҫавӑнта хыпсаччӗ вут сасартӑк 
Хамӑр хушӑри юратӑва...

Тахҫанхи пекех ҫав ту ем-ешӗл, 
Кӗмӗл тенкине тӑкать валак.
Сирӗн юрату халь мар вӑл, тесшӗн, 
Пулнӑ, тесшӗн, ӗлӗк-авалах.

Ҫунатсем ҫинче вӗҫет-ҫке ӗмӗр,
Вӗҫсе ҫаврӑн ху та ту тавра:
Тӳпене ҫӗклет эрешлӗ тимӗр,
Ҫӗр варне кӗрст вут чул-пӑра.

Эс кунта чухне тавралӑх шӑпчӗ, 
Трактор ҫеҫ тӑрлатнӑ-тӑр таҫта, 
Юррине шӑратнӑ шукӑль шӑпчӑк 
Кашнинчех, вӑййа тухсан, каҫпа.

Ял вӗҫне халь чул хула ҫӗкленчӗ, 
Эс унта тӗл пулӑн туссене. 
Сӗтеле эп витӗп шур пӗркенчӗк 
Эс кӗрсе тӑрсассӑн пӳрт варне.

Кил-йьгшпах килсе хӑна пул, 
Хирӗҫ тухмӗҫ пушӑ алӑпа. 
Тусӑрсем сире кӗтмешкӗн хапӑл, 
Килӗр, шаккӑр пирӗн алӑка!

1959 ҫ.



А Н  С А Х Л А Н

Ҫул ҫинче эс ӑнсӑртран. 
Хӳхӗм сӑнлӑ ҫын курсан, 
Ан сӑхлан.
Сӑнӗ чечекрен пулсан, 
Чунӗ ан пултӑр чултан — 
Чу, сыхлан.

1959 ҫ.



Й Е РЕ Т  Ш УР Х У РА Н

Сар пике йӗмест. Йӗрет шур хурӑн 
Симӗсех пӗркенчӗкне пӗрсе.
Тӑрӑ куҫҫӳльпе йӗпеннӗ вырӑн 
Хӗвелпе типет-ҫке хӗрелсе.
Йӗрес ҫук шур хурӑн ҫуркуннесӗр;
Тунсӑхе килет ун ҫуркунне.
Кунӗпе пӑхать вӑл куҫ илмесӗр 
Курӑк пуснӑ кукӑр ҫул ҫине.
Такама кӗтет те Кассӑн-кассӑн 
Ҫил вӗрсессӗн тайӑлса кашлать.
Каччӑпа хӗр килнине курсассӑн 
Сулхӑн мӗлкине ҫӗре сарать.
Хурӑна чӗрсе тахҫан йӗр тунӑ —’
Ҫырнӑ каччӑпа пИке ятне.
Унтанпа нумай хут йӗнӗ хурӑн,
Кӗрсерен салатнӑ ҫулҫине.
Хурӑн шыв тумлать, йӗрет шур хурӑн 
Симӗсех пӗркенчӗкне пӗрсе.
Елӗк каччӑпа хӗр ларнӑ вырӑн 
Курӑкпа хупланнӑ витӗнсе.

1958 ҫ.

ҪУ РХ И КАҪСЕМ

Яланах хама эп ҫамрӑк тенӗ, 
Шухӑшсӑр ӑсатнӑ кунсене... 
Ҫулсерен ҫакаҫҫӗ кӗмӗл тенкӗ 
Иӑмрасем хаваслӑ ҫуркунне.
Ҫулсерен ҫурхи каҫсем илемлӗ, 
Хапхаран кӗреймӗн ытарса. 
Тӗнкӗлти тӑмра сасне итлем-ши? 
Пӗр тӑсса ярам-ши купӑса?
Хӗрсене тек илӗртмӗ ман купӑс, 
Кӗввӗме палламӗ ҫурхи каҫ... 
Йӑмрасем кӑна, тен, ҫулҫӑ ҫупӗҫ 
Сан енче, юратнӑ турикас!
Пур унта ман савнӑ тунсӑх вырӑн, 
Ман йӗрсем юлнах тӑкӑрлӑка... 
Ҫулсерен унта курма эп пырӑп, 
Таптама именӗп курӑка.

Пур пӗрех хама эп ҫамрӑк тейӗп, 
Савӑп ҫулсерен ҫурхи каҫа...
Хам ҫумрах пулсассӑн та телейӗм, 
Ун пуҫламӑш юлнӑ-ҫке хыҫа.

1958

Ю Р ҪУСАН...

Малтанхи юр шуратрӗ ҫӗре—  ̂
Ентӗ ҫакӑ каллех хӗл ҫитни-тӗр. 
Тӳпене карчӗ сулхӑн тӗтре,
Ю р ҫӑвать, тӑкӑнать ала витӗр.

Ҫӗнӗ юрӗ ҫемҫе те таса,
Вичкӗн ҫил ярӑнса кӑна чупӗ. 
Кам ҫулла курайман юратса, 
Йӗлтӗрпе йӗрлесе савни тупӗ.

Савнисем чупса тухӗҫ хире,
Юр ҫине юнашар йӗр хӑварӗҫ. 
Малалла вӗҫтерсе йӗлтӗре 
Чӗрисем хӗрсе тапӗҫ пӗр харӑс.

1959 ҫ.



ЭС ЧИ П ЕР П У Л А СШ А Н

Пит чипер пуласшӑн эс ҫунатӑн. 
Авӑнасшӑн хир хӑви пек эсӗ, 
Пулӑттӑнччӗ эс ҫыран чӗкеҫӗ — 
Мӗншӗн ҫуралман-ши эс ҫунатлӑ? 
Чипертен чиперлӗхшӗн ҫунатӑн...

Кӑлтӑр-кӑлтӑр калаҫса кулмашкӑн 
Пулӑттӑнччӗ эсӗ кӑвакарчӑн,
Чӗрине вут хыпӗччӗ сар каччӑн — 
Мӗншӗн кӑвакарчӑн эс пулман-ши 
Кӑлтӑр-кӑлтӑр калаҫса кулмашкӑн?.

Тӗнчере чипер чечек нумай-мӗн, 
Вӗсенчен те пулӑттӑнччӗ капӑр. 
Тӗкӗре пӑхса, пике, ан макӑр, 
Маттуртан маттур пӗрех пулаймӑн 
Тӗнчере чипер чечек нумай-мӗн...

Хитре мар тесе хӑвна ан тарӑх, 
Телее сӑна пӑхса виҫмеҫҫӗ. 
Хитрисем те пӗлӗтре вӗҫмеҫҫӗ. 
Ҫыннӑн хаклӑ чунӗ, ӗҫӗ, тарӗ..^ 
Хитре мар тесе хӑвна, ан тарӑх. 
1959 ҫ.

Туй иртрӗ шавлӑ та хаваслӑ...
Ирех ҫӗн мӑшӑр тухнӑ урама.
Вӗсем ҫӗн алӑк урлӑ каҫнӑ 
Ҫӗн ӗмӗтсем, ҫӗн шухӑшсем тытма.

Ҫурхи чечек пекех тумланнӑ,
Ун пек чечек шӑтмасть ҫав пахчана. 
Пӗрле тӑрсассӑн, иккӗш пӗр тумлам пек, 
Пӗр мӑшӑрах, пӗр калӑп, пӗр чунах.

Тавраналла йӑл-йӑл кулса пӑхаҫҫӗ, 
Хӗвел ури чупса килет уйран.
Вӗсем урам курса-ши савӑнаҫҫӗ,
Те хӑйсене пӑхать-ши пур урам?

1958 ҫ.

ҪА М РА К ЧУХ

Ман умра савнийӗн кив портречӗ: 
Хурӑнлӑх... пин-пии чечек... ӗшне... 
Ҫамрӑк чух, чӑнах та, вӑл хитреччӗ, 
Пурте урӑхлаччӗ ун чухне.

Кайӑксем те урӑхла юрлатчӗҫ, 
Чечексен шӑрши те тутлӑрах — 
Савнипе пӗрле ларса ҫырла ҫи, 
Чечексем татса шыва пӑрах...

Урӑхла пӑхатчӗ кӗмӗл уйӑх, 
Ҫамрӑксем вӑййа тухсан ҫулла. 
Сӑмахсем те, тусӑм, пулнӑ урӑх, 
Чӗресем те тапнӑ ҫамрӑкла.

Иртнисем ыр тӗлӗке кӗреҫҫӗ — 
Вӑранса лӑпкап ачасене.
Ҫамрӑк чух эпир ҫапла хитреччӗ» 
Пурте урӑхлаччӗ ун чухне.

1958 ҫ.

А Я К РИ  Х А й  ҪУТИ
«Аякри пӗр хӑй ҫутнн мӗн усси пур. 
Алӑ шӑннӑ вӑхӑтра пулмасан...» 

( Х а л ӑ х  ю р р и н ч е н).

Аякра-аякра хӑй ҫути курӑнать,
Ҫӑлтӑр евӗр ҫунать, ӑшши ҫук.
Пур пӗрех ҫунтарать чӗрери сурана 
Савнӑ тус асӑма килнӗ чух.

Ҫути 'пур та, савни унта мар,
Ашӑма пӑштарать вӑл ҫукки.
Каҫсерен чӗрене ҫунтарать шӗл-кӑвар — 
Аякри йӑлтӑркка хӑй ҫути.

1959 ҫ.



Иртнӗ кун, сан ҫук ҫутту.
Иртнӗ юратун ҫути пур... 
Юратуҫӑм, юрату,
Сӳнтерме сана ма йывӑр?..

Ватӑлсан та, чӗрере 
Ҫамрӑк хӑватпа ҫунса тӑр!
Асӑмри ҫула-йӗре 
Тунсӑх, сӗмлӗх витӗ сансӑр;

ИРТНЕ ЮРАТУН ҪУТИ ПУР.,



Х У Т КУПАС

Йӑмра мӗлки айне ял пытансан, 
Каҫхи тӳпе ҫути сӳнсен йӑвашшӑн, 
Йӗс чӗлӗхлӗ хут купӑс пурччӗ ман 
Чӗре патне тытса туртса ямашкӑн.

Турикасра туртсан, анаткаса 
Сар кайӑк пек вӗҫетчӗ кӗмӗл кӗвӗ. 
Савни килетчӗ уйӑх пек кулса,
Пӗр авӑнса илетчӗ хӑмӑш пӗвӗ...

Яш ӗмӗре ӑсатрӑм туй туса — 
Хунавлӑ пултӑр хурӑнташ таврашӗ! 
Ҫамрӑксене тыттартӑм купӑса — 
Пӗлместӗп халӗ: купӑсӑм камра-ши?

Кама кӗтет-ши купӑс каҫсерен?
Кама шырать-ши макӑрса, мӑнтарӑн? 
Кӗвви нихҫан ҫухалмӗ чӗререн,
Дса килсе ялан мана ҫунтарӗ.

1961 ҫ.



Ш А Л Т А Р Т А Т Т А Р  
ЧА Ш А К -ТИ РЕК

Сарлака картишӗнче 
Тарасаллӑ пусӑ пурччӗ.
Ватӑ ҫӗмӗрт айӗнче 
Нӑйлататчӗ вӗлле хурчӗ.

Кивӗ марччӗ пирӗн кил — 
Ҫӗрӗшмен пӗр пӗрени те. 
Аттесем хӑварнӑ пил^
Пурччӗ: сурӑхӗ, ӗнийӗ...

Пахчара — хура мунча.
Ун тавра ӳсетчӗ ҫимӗҫ. 
Виҫ-тӑват ача-пӑча 
Кашнинех пулма вӑл тивӗҫ.

Савӑннӑ эпир ӗҫре,
Мӗн кирли йӑлт пулнӑ пирӗн. 
Пур пӗрех ман ҫемьере 
Шӑлтӑртатнӑ чашӑк-тирӗк...

Ш ӑп вун ик ҫул каярах 
Пулнине калатӑп мар-и!

Унтанпа ӗнтӗ пайтах 
Шутлӑ вӑхӑт иртсе кайрӗ.

Халӗ пусӑ курӑнмасть, 
Мунчана сӳтсе салатрӑм.
Чӑр та чар ӗне сумасть 
Пӗшкӗнсе лароа ман арӑм.

Куҫрӑмӑр ҫӗн чул ҫурта, 
Ҫурчӗ пысӑк — виҫӗ хутлӑ. 
Иӗлеймен ҫын, тупата, 
Вӑрманти пекех аташӗ.

Виҫҫӗмӗш хутран ҫапла 
Кантӑкран килсе кур ху та: 
Те ҫӗрле, те кӑнтӑрла — 
Урамсем ялан ҫап-ҫутӑ.

Пӗчӗк ялӑм халь хула.
Нефть хули, тӑван хуламӑр. 
Ун пуянлӑхне пула 
Ырлӑхра пурнатпӑр хамӑр.

Пурте пур ман кил-ҫуртра — 
Газӗ, пӑсӗ, шывӗ ирӗк...
Пур пӗрех сайра хутра 
Сас парать ҫав чашӑк-тирӗк!

Арӑм кӑмӑлӗ тулман:
Хам ҫуртрах-ҫке магазинӗ.



Холодильникне туян. 
Кӗпе-йӗм ҫума — машинӑ...

Пурте кирлӗ-мӗн пире! 
Ҫавӑнпа калатӑп ҫирӗп: 
Араскаллӑ ҫемьере 
Шӑп ан лартӑр чашӑк-тирӗк!
1958 ҫ.



А С А Т Т Е  КА ЛА ВЕ

Каҫсеренех юмах ямашкӑн 
Мана хистеҫҫӗ ачамсем.
Эп ватӑлтӑм. Выртса канасшӑн.
Ҫурхи каҫа выртса итлем.

Ача-пӑчасӑр. чун, ан савӑн!
Ачасемпех тухам сада 
Каҫ тӗлӗрет темле асамлан,
Мӗн чухлӗ вӑрттӑн сас унта!

Ҫара ҫерҫи вӗҫет сад урлӑ,
Хам пек ват ҫӗмӗрт ҫеҫкере...
Часах ак пирӗн шӑпчӑк юрлӗ 
Хӑй савнӑ вӑрттӑн кӗтесре.

Ял вӗҫӗнче юрлать хӗр-каччӑ, 
Тӗнкӗлтетет таҫта тӑмра.
Мӑнукӑмсем: «Юмах калаччӗ!»—
Тесе сӗрлеҫҫӗ ман тавра.

Ир вӗсене вӑййа тухмашкӑн 
Ват ҫыншӑн вӑйӑ кирлӗ мар. 
Мӑнукӑмсем, эпир юлташлӑн 
Пӗрле ларар та калаҫар.

Эсир ҫаплах юмах итлесшӗн. 
Эп — юмах мар калам. чӑнне. 
Ваттисем ҫеҫ ӑна пӗлеҫҫӗ — 
Эпир ача чух пулнине...

...Ҫара хирте кӑнтӑралла 
Выртать-и ансӑр ҫул пӗччен? 
Хупланнӑ вӑл курӑкпала, 
Сайра курнать иртен-ҫӳрен...

Ҫӳлте вӗҫеҫҫӗ кураксем, 
Темскер ҫухатнӑ пек ҫулла. 
Самар ҫулӗ тесе ҫынсем 
Авал калатчӗҫ ҫак ҫула.

Вӑл пӗр ял витӗр те иртмен, 
Хӑйса кӗмен тӑкӑрлӑка,
Пур таврари ҫул-йӗрсенчен 
Ҫапах вӑл пулнӑ сарлака.

Хӗлле ҫап-ҫутӑ шыв пекех, 
Ҫулла тусанлӑ та хура, 
Пӑркаланмасӑр, тӳп-тӳрех 
Пырса вӑл кӗнӗ Самара.

Ҫав ҫулпала Майра-патша 
Хӑй иртнӗ, тет, пӗр ҫулхине. 
Шур хурӑнсем лартма хушса 
Хӑвариӑ, тет, ҫул ик енне.

Паян та ватӑ хурӑнсвм 
Хуралласа лараҫ ҫула. 
Вӗсем хӑрса сайралнӑҫем 
Усет хунав кашла-кашла.

Авал чухне пуян купца 
Чуптарнӑ сӑрт ҫулӗпеле, 
Вуншар лавпа танкӑртатса 
Васканӑ Атӑл еннелле.

Купца таврашӗн ҫеҫ-и-ха 
Самар ҫулне якатмалла? 
Чӗтретнӗ, тет, тавралӑха 
Вӑр-хурахсем ҫил-тӑманла.

Пӗр хӑрамасӑр, шӑнкравпа, 
Ик-виҫ лаша кӳле-кӳле 
Вӗсем ҫӳренӗ ушкӑнпа 
Тӑр кӑнтӑрла та сӗм ҫӗрле..I
Купцан лавне тытсан вара 
Ҫаратнӑ, нимӗн хӑварман.
Иӗр йӗрлесе кайса шыра — 
Вӗсен кил-ҫурчӗ —

сӗм вӑрман...

Вӗсен ыр тусӗ — тӗттӗм каҫ, 
Ик питлӗ ҫӗҫӗ — чӑн юлташ... 
Утна тӑвар та ан калаҫ 
Уй варринче, пуян тавраш!

Пӗр пӗчӗк ял пуянӗ Хрул 
Хурахсемпе туслашнӑ та 
Мул пухнӑ, тет, вӑл темӗн чул 
Вӑрланнне сута-сута.

Ҫил ҫунат пек лашисене 
Усранӑ вӑл чул витере.
Ун хӗрӗ пулнӑ — пукане,
Мӗн пур тавра ялта пӗрре.

Вӑр-хурахсен асли ӑна 
Ю ратнӑ — ватӑ утаман. 
Юратӑвне вӑл яш чуна 
Уҫса памашкӑн шутламап.

Пӗррехинче вӑл Хрул килне 
Килет ак тӑп-тӑр кӑнтӑрла.
Чи шанчӑклӑ тусӗсене 
Лартса тухать вӑл хурала...

Сӗтел ҫине укҫа тӑкать:
— Еҫме-ҫиме кӑлар, хуҫа! 
Ҫунтар пур ҫӗтӗк-ҫатӑка,
Ҫана валли акӑ укҫа!

Кӗрекӳне хӑна пуҫтар,
Еҫер, ҫиер паян пӗрле.
Ыран мана кӗтет Самар,
Унта туя ирттермелле!

Сӗрлет пӳртре хӑна-вӗрле,
Сӑра палкать пичӗкерен.
— Пуҫа ан усӑр ҫӗрелле!
Ю рлар хуҫан сӑйӗпелен!

Тӗпӗртетсе ташша тухать 
Чикан ачи — кӑтра ача.
Авкаланса шыв пек юхать, 
Шӑвать, юхать урай, мачча...

Чикан ачи ташша ӑста.
Эй, алӑ ҫупӑр хӑнасем!
Шӑнкравлӑ картлӑ купӑс та 
Хӑпартланать ташланӑҫем.

Сӗтел ҫинчи кӗленчесем 
Чӑнкӑртатаҫҫӗ ташӑ май. 
Вӗлтӗртетеҫҫӗ урасем —
Пӗҫерекен пулать уоай.

Тарланӑ ватӑ утаман 
Сӗвӗрӗлме тухать тула.
Кӳме ӑшне кӗрсе ларсан 
Ши! шӑхӑрать вӑр-хурахла.

Чикан ачп ташла-ташла 
Тапса сикет чӳречерен.
— Мӗн пулчӗ ку, хуҫа, кэпла? — 
Тесе ыйтаҫҫӗ пур епчец.

Утсем тапранчӗҫ выляса,
Тусан тусать, кӗрет куҫа.
Хуҫа, мӗи пулииие туйса,
Урай варне сапать укҫа...

Чупса тухать вӑл чӑлана,
Чупса тухать вӑл картишне. 
Таҫти шӑнкрав сасси кӑна 
Килсе кӗрет ун хӑлхине.

— Ах, сӗмсӗр ватӑ утаман 
Пӗтерчӗ ман айван пуҫа! — 
Кайса ӳкет ак ураран 
Тӑнне ҫухатнӑ Хрул хуҫа.

Ҫил-ҫунат пек урхамахсем 
Тек кӗҫенмеҫҫӗ витере,
Тӑр кӑнтӑрла вӑр-хурахсем 
Вӑрларӗҫ мӑкӑнь пек хӗре.

...Ҫара сӑртра кӑнтӑралла 
Выртать пӗр ансӑр ҫул пӗччен. 

Юмах-халап кала-кала 
Халь асӑнаҫҫӗ ун ҫинчен.

Ҫӳлте шӑваҫҫӗ пӗлӗтсем,
Вӑрман юлать кашла-кашла. 
Васкавлӑ ӗмӗр иртнӗҫем 
Хуплать ҫул курӑкӗ ҫула.
1959 ҫ.



Т Е Л  П У Л У
Л п с а р  п и ч ч е н е  а с ӑ н с а .

Ҫитрӗҫ шуррисем. Утсем — шур кӑпӑк, 
Хӗҫ пек тӑрса юлнӑ ҫӳхелсе.
Хыҫалти лавра —
Пир витнӗ тупӑк.
Лав ҫинех пӑрахнӑ хӗресе.

Тахӑш вилнӗ.
Ҫумӗнчех йӗнерӗ.
Васкаса пытарчӗҫ вилене.
Ҫук, никам та шеллесе йӗмерӗ,
Пуп кӑна силлерӗ сухалне.

Халӑха чиркӳ патне пуҫтарчӗҫ, 
Хӑваларӗҫ, пухрӗҫ килӗрен.
Хӗвеле кӗрхи тӳпе пытарчӗ,
Мамӑк вӗҫрӗ тирексем ҫинчен.

— Арҫынсем ӑҫта ҫухалнӑ сирӗн?! 
Мӗншӗн пулӑшмаҫҫӗ патшана?!—
Ш урӑ куҫӗпе хаяррӑн, сиввӗн 
Офицерӗ пӑхрӗ таврана.

— Лашӑрсем ӑҫта?! Аҫта пытартӑр?! 
Тупӑпӑр, ухтарӑпӑр йӑлтах!—



Халӑх ним чӗнмест.
Пӗри ҫеҫ паттӑр,
Офицер хуҫа паян ялта.

Ухтараҫҫӗ нимӗн хӑрамасӑр, 
Нӳхрепре юлмасть ванман чӳлмек.
— Упӑшкӑр ӑҫта?!
— Килте-и аҫӑр?!—
Шуррисем ҫӳреҫҫӗ урнӑ пек.

Асаппе патне кӗреҫҫӗ внҫҫӗн —
Ик салтак та кӳршӗри пуян.
— Упӑшки ак ҫакӑн антихристчӗ,— 
Тет пуянӗ шӑппӑн хыҫалтаи.

Алӑри ачаччӗ, тет, аттеҫӗм,
Вӑл пӗлмен-ха калаҫса кулма. 
Штык вӗҫпе асаннене тӗртеҫҫӗ, 
Хӑратаҫ пӗччен хӗрарӑма.

— Упӑшкун тӗлне каламасассӑн, 
Ҫакӑнтах перетӗп!— тет пӗри. 
Пӗчӗкҫӗ ача ак каҫӑхассӑн 
Сӑпкара йӗрет шӑри-шари.

Ҫӑварне минтерпеле хуплаҫҫӗ 
Пӳрт тулли йӗрсе ҫухӑрмасса. 
Теприсем таҫтан тупса тухаҫҫӗ 
Ашшӗне, ал-урине ҫыхса.

Пытанма пслмен ҫав асаттеҫем!
Ял куштанӗ сутнӑ чухӑна.
Пуяна-ҫке пурнӑҫра пӗр техӗм — 
Сутасси те суяссн кӑпа.

Тыткӑнри ҫынна сиксе таптаҫҫӗ, 
Тӑратаҫҫӗ чул хӳме ҫумне.
Тӗттӗмпе ма хупламасть-ши каҫӗ? 
Мӗншӗн ҫӗр ҫӑтмасть-ши ҫаксене?

Асаттен пит-куҫӗ кӑвакарнӑ,
Ҫулҫӑ пек чӗтреҫҫӗ тутисем:
— Революци тӑшмана каҫармӗ! — 
Тет вӑл хыттӑн.— Перӗр, ирсӗрсе.м!

Кӗрӗслетрӗ ик пӑшал пӗр харӑс. 
Укрӗ паттӑр.
Татрӗҫ ӗмӗте.
Кӗпине кас-кас ҫилсем лӑскарӗҫ — 
Тӑраймарӗ пирӗн асатте.

Юн ӗҫен ҫӗлен пек ял куштанӗ 
Шӑвӑнчӗ, хӑрарӗ вилерен.
Ҫак усал ӗҫе ял ӗмӗр манмӗ,
Тухмӗ вӑл ял-йышӑн асӑнчен.

* *

Вӑтӑр ҫул шӑи иртрӗ.
Асаннеҫӗм!
Халӗ те сӑпка вӑл сиктерет...

Асаттеҫӗм ӳкнӗ вырӑн ешӗл — 
Каш-кашлать унта лаштра тирек.

Ҫуркуннеччӗ.
Асатте картишӗ
Йывӑҫ сулхӑнне пытаннӑччӗ ҫапла. 
Сӗр-сӗрлетчӗ ир-ирех хурт йышӗ, 
Йӑмрасем ҫинче пухатчӗ вӑл пыла.

Ҫавӑн чух темле мучи мӑраннӑн 
Кӗчӗ хапхаран туяланса.
Сӑнӗ-пичӗ унӑн шур тӑмран пек, 
Шӑлӗсем те пӗтнӗ тӑкӑнса.

Асанне патне пырса пуҫ тайрӗ:
— Палламастна,— терӗ,— кӳршӳне?. 
Асанне шарт сикрӗ:
— Эсӗ мар-и
Мӑшӑра вӗлертӗн... кӗркунне?..

Ват старикӗн аллисем чстреҫҫӗ, 
Куҫӗсем пӑхаҫҫӗ таҫталла:
— Каҫару ыйтса кӑна вилесчӗ, 
Ҫавӑнпа эп таврӑнтӑм яла...

Ҫӗпӗрте ҫӳрерӗм... Хамӑр ялшӑн 
Пирӗн йӑх пулнах пуль ҫав усал... 
Асанне каларӗ:
— Тек ан асӑн.
Куҫ ан куртӑр. Ман килт«н тасал.

Ӗлвкхи уьал мӗлкв пуҫ тайрӗ, 
Шӑванчӗ вӑл шӑппӑн хапхаран. 
Кивӗ кил-ҫуртне вӑл тупаймарӗ, 
Ялӗнче тупмарӗ вӑл тӑван.

Ял урамӗ унсӑр пушӑ мар-мӗн, 
Пушӑ мар-мӗн ялӑн кӗреки... 
Аллуна тытсан та, саншӑн,

таркӑн, 
Йӳҫӗ пулӗ пирӗн ял черкки!

Вӑтӑр ҫул шӑп иртрӗ. 
Асаннеҫӗм,
Мӑнукна халь эсӗ сиктерен. 
Иртнине тек асӑнатӑн эсӗ, 
Картишне тухатӑн ирсерен.

Сар хӗвел патне ҫӳле кармашнӑ, 
Хӳтӗленӗ хӳмене тирек.
Вӑл пӗлет хӑй евӗр калаҫмашкӑн, 
Йӑпатать сана ирпе ирех.

Ир пулать те, каҫ килет кӑваккӑн. 
Лӑпкӑн-лӑпкӑн тӗлӗрех, тирек! 
Асаттен сӑнне эс ас тӑватӑн,
Эпӗ те манаймӑп ӗмӗрех!

1959 ҫ.

Ҫ Е М Ь Е

Атӑлӑн ҫыранӗ,
Анаталла сукмак.
Вӑрман сывлатчӗ канлӗ, 
Хумсемччӗ кӑн-кӑвак.

Чупатчӗ хум ҫил хыҫҫӑн, 
Аванччӗ итлеме.
Кунта пурнатчӗҫ виҫҫӗн -  
Телейлӗ ыр ҫемье.

Вӗсен илемлӗ ҫурчӗ 
Пӑхатчӗ Атӑла.
Хыҫал енче шап-шурӑ 
Курнатчӗ пӗр хула.

Чуна ҫӗклетчӗ Атӑл, 
Лӑпкатчӗ чунлӑ пек, 
Ҫынраи тӑмастчӗ татӑк 
Вӑл ҫӑвӗ-хӗлӗпех.

Чӑма-чӑма шыва кӗр, 
Тыт пулӑ ирсерен. 
Ачашласа сыватӗ 
Ҫанталӑк чир-чвртен.



Вӑрманӗсем илемлӗ, 
Ем-ешӗлех ҫыран.
Пур такама ҫитмелӗх 
Кӑмпа, ҫырла, палан...

Ҫуралнӑ ҫӗр ма ҫывӑх? 
Вӑл ҫӗр ҫинче — пӗрре. 
Ах, уйрӑлмашкӑн нывӑр 
Унран ҫак тӗнчере.

Кунта пурнатчӗҫ виҫҫӗн - 
Уйрӑласса кӗтмеи.
Пӗри ҫеҫ вӑрҫӑ хыҫҫӑн 
Сыв юлчӗ виҫҫӗрен.

Пӗччен юлсан хӗрарӑм, 
ТИӑпланчӗ тӑлӑх ҫурт. 
Ҫук, мӑшӑр таврӑнмарӗ. 
Ун ывӑлӗ те ҫук.

Ылханлӑ вӑрҫӑ ҫирӗ 
Упӑшкине ирех.
Хастарлӑ командирччӗ, 
Аттеччӗ ҫемьере.

Ҫухалчӗ савнӑ ывӑл 
Пурӑнас чух пӗрле. 
Пулсассӑн та вӑл сывӑ 
Тупаяс ҫук киле.

Аҫта кӑна ҫитмерӗ 
Хӗрарӑм ҫӗр тавра.
Куҫра куҫҫуль типмерӗ, 
Сӳнмерӗ вут ӑшра.

Ҫитет таҫта, таҫтах вӑл, 
Чӗтрет ҫӳхе тути:
— Внлчех-шим манӑн ывӑл? 
Курмасть-шим кун ҫути?

Тӑваттӑраччӗ. Халӗ 
Вӑл пусрӗ саккӑра.
Ана такам та паллӗ,
Вӑл ашшӗ пек кӑтра.

Куҫӗсемех кӑвак ун —
Хирти кӑвак чечек. 
Утти-тӗрри ун — манӑн, 
Кулли ҫӑл юххи пек.

Сахал-им кӑвак куҫлӑ 
Ача ҫут тӗнчере?
Ук чух пин халӑх куҫнӑ,
Пин халӑх — пин ҫӗре...

Хӗрарӑм тупаймарӗ 
Ҫухалнӑ ывӑлне.
Лара-лара юрларӗ 
Куҫҫуллӗ юррине.



Шур акӑш — лӑпкӑ кайӑк 
Хӑй мӑшӑрӗ вилсен, 
Ҫӳлтен ӳкет чул майлӑ — 
Пурнас килмест пӗччен.

Килти чипер чӗкеҫӗн 
Чӗпне кушак тытсан,
Вӑл татӑлса йӗмест-и?
Вӑл ылханать чунран.

Йӗрет-йӗрет те хурлӑн, 
Вилет-ҫке ҫапӑнса. 
Черченкӗ чунӗ пур ун, 
Чӗкеҫ пулсассӑн та.

Анчах хӗрарӑм чунӗ 
Тӳсет ҫав йывӑра.
Хӗлхем те ҫӗрӗн-кунӗн 
Ан хыптӑр ҫӑвара,

Сивӗсенче ҫӳретӗр 
Кӗпе вӗҫҫӗн кӑна —
Тӳсет ҫапах пурне те, 
Ҫӗнет пур нушана.

Ҫемьешӗн, ачапчашӑн 
Шуралчӗ ҫӳҫӗ ун.
Ҫухалчӗ пек ачашлӑх, 
Кӑшт сивӗнчӗ пек юн.

Куҫҫуль йвр турӗ, касрӗ 
Хӗрарӑм сӑн-пнтне.
Еҫпе кӑна йӑпатрӗ 
Еҫчен этем хӑйне.

Килте кӑна салху ҫав — 
Пушах тӑват кӗтес. 
Кампа-ха кӑмӑл уҫӑн? 
Кампа сӑмах сӳтес?

Пӗр хӗрпеле пӗр ывӑл 
Вӑл тупрӗ шырасан: 
Волгоградран пӗри вӑл, 
Тепри — Ленинградраи.

Вӗсем — атте-аннесӗр, 
Пӗччен тӑлӑх-турат. 
Ултта тин тухнӑ Петӗр, 
Наҫтук — тӑваттӑра.

Терт курнӑ виҫӗ тӑлӑх 
Пӗрлешрӗҫ пӗр ҫӗре.
Пӑр кайрӗ Атӑл тӑрӑх, 
Ҫӗршыв каллех хитре!

Тинех ак вӑрҫӑ сӳнчӗ, 
Мӗн пур тӗнче хавас. 
Ҫынсен суранлӑ ӳчӗ 
Ҫапах тӳрлепмӗ час,

Вилниссие чӗртеймем,
Иртни юлать асра,
Юлать пӗрле илемлӗп 
Юрланӑ юрӑра.

Стена ҫинчеи пӑхаҫҫӗ 
Тахӑҫанхи сӑнсем.
Пилоткӑпа, ав, ашшӗ 
Тӑрать каласшӑн тем.

Рам ӑшӗнчен хаваслӑн 
Кулать ялан тепри —
Аҫта кайса аташнӑ 
Ҫак ывӑл, улттӑри?

Петӗрпеле Наҫтукӗ 
Ыйтаҫҫӗ мӗскӗнле:
— Паян килет-и, ҫук-п 
Пиччемӗрҫӗм киле?

Тухар-и шырамашкӑн,
Анне, инҫе ҫула?
Пичче ӑҫта аташнӑ,
Аннеҫӗмӗр, кала.

Тулта пӑч-тӗттӗм. Ҫилӗ 
Йывӑҫсене лӑскать.
— Хӑҫан пиччемӗр килӗ?
Аҫта тӗнче касать?

Тулта ҫӑвать вӗт ҫумӑр,
Сив ҫил вӗрет хут-хут:
— Сывах,— тет,— пиччӗр. Тупӑр. 
Утланӑр юлан ут.

Пулайӑрах чӑн паттӑр 
Инҫе ҫула тухсан!
Утса пушмак якалтӑр,
Йӗп юлтӑр туяран —

Эсир ҫапах ан чакӑр,
Утсамӑр малалла.
Тӑванӑра тупмасӑр 
Ан килӗр каялла.

Тулта пӑч-тӗттӗм. Ҫилӗ 
Йывӑҫсене лӑскать.
— Хӑҫан, пиччемӗр килӗ?
Аҫта тӗнче касать?

Тухар, аннеҫӗм, халӗ 
Эпир инҫе ҫула.
Пичче мӗнле ҫухалчӗ,
Аннеҫӗмӗр, кала!

— Ах, йывӑртан та йывӑр 
Ана халь асӑнма.
Манпа кайсаччӗ ывӑл 
Асламӑшне курма.

Чӗнсеччӗ-ҫке асламӑш 
Хӑна пулма пире. 
Молдави. Хӗвеланӑҫ. 
Садсемччӗ ҫеҫкере.

Анчах хуралчӗ пӗлӗт. 
Капланчӗ анӑҫра. 
Хупларӗ вӑрҫӑ кӗлӗ 
Пурне те таврара.

Унта юлма хӑрушӑ,
Ни кунталла килме... 
Вакунсенче ҫук хушӑк 
Лармашкӑн, хӗсӗнме.

Станцӑсенче лӑк халӑх, 
Пуҫтарӑннӑ таҫтан.
Ма кирлӗ пӳрт е алӑк 
Тарма варсем пулсан?

Самолетсем йӗреҫҫӗ,
Ҫӗре ҫын тӑкӑнать.
Ҫӗр чӗтренет чӗрес пек,— 
Вут хылрӗ катана...

Ун чух ҫухатрӑм сирӗн 
Пӗртен пӗр пиччӗре. 
Пӗтерчӗ вӑрҫӑ, ҫирӗ 
Ана, пӗчӗкскере...



* *

Ан хуйхӑрсам, аннемӗр, 
Пичче сывах пуль, тен. 
Эпир ӑна кӗтетпӗр, 
Шанатпӑр: вӑл вилмен.

Аҫтан кӑна ыйтсан та,
Вӑл пур пӗр тупӑнман. 
Тӳсмешкӗн хӗн пулсан та, 
Тӳрленетех суран.

Хуллен-хуллен юсаннӑ 
Хуйхи-суйхи аппан.
Еҫрен кая юлсассӑн,
Килте ӑна манман:

Кӗтмешкӗн хирӗҫ тухнӑ 
Петӗрпеле Наҫтук,
Пӳртне тасатнӑ, ҫунӑ, 
Никам та тиркес ҫук.

Пӗр сиктермесӗр Петӗр 
Вулать журнал-хаҫат,
Ун амӑшӗ итлетӗр 
Ана кашни каҫах.

Пӗр хаҫатра ӳкернӗ 
Темле ача сӑнне.
Вӑл тахҫанах ҫӗтернӗ 
Хӑй ашшӗ-амӑшне.

— Амне, пичча ҫав мар*и?— 
Ыйтаҫҫӗ ачасем.—
Ав, ҫӳҫӗ те ун сарӑ,
Кӑвар пек куҫӗсем.

Ача халь вуннӑра-мӗн,
Ун ячӗ те Якур.
Курсан ху уйӑраймӑн, 
Аннемӗр, кайса кур.

Вӑл урӑх хушаматлӑ 
Ан тив, пулин тата!

Тен, вӑрҫӑ урӑхлатнӑ 
Хушаматпа ята.

Пӗлмест, тр.т, ашшӗ-амӑш 
Камне те ӑҫтине.
Аса илет вӑш та вӑш 
Ҫилпе хум сикнине...

Хӑйсен килне пӑртакҫӑ 
Ас тукалать ачи.
Шыв хӗрринчи вартаччӗ 
Вӗсен пахчи, мунчи...

Вӑл ас туни — тӗтреллӗ, 
Тӗлӗкри пек шупка. 
Шухӑшсене пӗрерӗн 
Суйлать пуха-пуха.

Гемле кӑна манман вӑл 
Юратнӑ юррине:
«СиКтер, сиктер, шур Атӑл, 
Хӗвелӗн ачине...»

Ана юрлатчӗ амӑш,
Якур ӑна манман.
Ҫав юрӑ шурӑ акӑш 
Пулса вӗҫет ялан.

— Ание, пичче ҫав мар-п? — 
Ыйтаҫҫӗ ачисем.
Ҫук, амӑшӗ шан.марӗ: 
Суймаҫҫӗ-ши куҫсем?

Хӑлха чӑнах илтет-ши 
Ҫав тахҫанхи юрра?.. 
Пӑрахутсем иртеҫҫӗ,
Шур парӑссем шывра...

Тен, кимӗре юрлаҫҫӗ 
Ш ур Атӑл юррине?..
— Ҫук, хаҫатра ҫыраҫҫӗ.— 
Лӑплан, лӑплан, ание.

— Чӑн, пиччӗрех пуль ҫавӑ. 
Тумланӑр, ачамсем.
Ку — пиччӗрӗн йыхравӗ — 
Сисет, туять чӗрем.

Лараҫҫӗ те каяҫҫӗ 
Шывпа анаталла.
Саратов унӑн ячӗ —
Иле.млӗ шур хула.

Унта пур ача ҫурчӗ,
Унта Якур пурнать.
Палларӗ амӑш, курчӗ 
Ҫухатпӑ ачана.

Анчах та палӑртмарӗ 
Хумханнине-мӗнне,
Хуллен кӑна юрларӗ 
Шур Атӑл юррине.

Ача ак пӑхрӗ чалӑш, 
Пӑрахрӗ выляма.
Ас турӗ пек ачалӑх 
Таҫти ҫиле, хума...

Вӑл ултӑ ҫул нлтменччӗ 
Ҫак аякри юрра.
Те.м пулнипе чӗтренчӗ 
Ача ҫак самантра.

— Анне! — тесе вӑл хыттӑн 
Пӗр кӑшкӑрать.— Анне! 
Кӗрсе ӳкет тем тытнӑн 
Вӑ.\ а.мӑш ытамне.

Ҫынсем куҫне шӑлаҫҫӗ, 
Ним тӑваймасть ачи. 
Вӑл каснӑ-лартнӑ ашшӗ 
Мӗнле пулайнӑ-ши?

Ҫуталчӗ сӳннӗ шанчӑк 
Ҫут ҫӑлтӑр пек маттур. 
Тупӑнасса шанманччӗ, 
Хӑй тупӑнчӗ Якур!

Хум явӑнать шап-шурӑ — 
Шыв ҫулӗ-ҫке ҫапла!
Ялсем, сӑртсем — мӗн пурӗ 
Шӑваҫҫӗ хыҫала.

Прахут салонӗ ҫутӑ,
Тӗнче ярт уҫӑ пек.
Ишет, ишет прахучӗ 
Мӑн Атӑл ҫийӗпе.

Чуна ҫӗклет роялӗ —
Якур ӑста калать.
Ҫыран, йӑмраллӑ ялӗ 
Ана илтсе юлать.

Илемлӗ Атӑл хумӗ 
Чупать ҫак кӗвӗре.
Якур тек тӑлӑх пулмӗ 
Телейлӗ ҫемьере.



Савӑнӑҫпа ҫуталчӗ 
Сӑн-пичӗ амӑшин. 
Аманкӑ ун ҫуначӗ 
Тӳрленчӗ пек халь тин.

Наҫтук, Якур та Петӗр - 
Телейлӗ пӗр ҫемье. 
Вылятӑр хум, чӳхентӗр, 
Лӑпкатӑр-и кимме!

Кур — Атӑлӑн ҫыранӗ, 
Анаталла сукмак.
Таҫти пӗр хыр вӑрманӗ 
Хум тӗслӗ кӑн-кӑвак.

Хумсем юрлаҫ хӑватлӑн 
Мӑн Атӑл ҫеммине. 
Кунта пурнаҫ тӑваттӑн 
Телейлӗ ыр ҫемье!

К Е Т М Е Н  Х А Н А

Шурӑмпуҫчен вӑранчӗ Улюна — 
Чӳречерен кӑвак ҫути кӗрсен.
Ыр хыпарпа пӗр хускатсан чуна, 
Куҫа хупса выртмашкӑн хӗн иккен.

Ун ывӑлӗ паян таврӑпмӑлла,
Ун кун ҫутийӗ, шанчӑкӗ — Кнруҫ. 
Ыр хыпара киле, тӑван яла 
Ҫитерчӗ-ҫке кӑвак конверт-ҫыру.

Виҫ ҫул курман. Вӗренчӗ аякра.
Ҫын пулчӗ, тухрӗ аслӑ ҫул ҫине. 
Хӗвел ялан ҫӳрет-и ҫӗр тавра — 
Ялан хӑй ывӑлнех кӗтет анне.

Шухӑшласа мӗн чул ҫӗр ҫывӑрман, 
Чӗрҫи ҫине тумлатнӑ куҫҫуле... 
Тулта улать асар-писер тӑман— 
Шӑнмасть-ши вӑл кӗске кӗрӗкпеле?

Кӑмакара икерчӗ пиҫнӗ чух 
Каллех вӑл асне илнӗ Кируҫах; 
Темле пурнать ӗнтӗ ачу-пӑчу —
Те тутӑ-ха, те вӑл ҫӳрет выҫах?..

Ҫитет ӑша-чикке те пӑштарма!
1 ӑвап яла килет паян хӑна!
Кустар, кустар ҫул тӑрӑх, кустӑрма,
Ача чухнех вылянӑ тусана!

Пӗчӗккӗллех тӑн-пуҫлӑччӗ Кируҫ,
Вӑл сӑпкара чухне те макӑрман...
Кӑшт йӗрсенех вара: «Куҫ, тух! Тух, куҫ!»- 
Сыхланӑ Кируҫа куҫӑхасран.

— Ҫич хутӑр турӑм ывӑл ҫуратсан.
Макра пулмарӗ, ӳсрӗ сӑпкара,—
Кӑшт мухтанас йӑли пур Улюнан 
Кӳршисемпе калаҫнӑ хушӑра.

Талппан пек ӳсрӗ пӗчӗкҫӗ этем —
Пӗлмен, курман ҫи-пуҫ ҫӗтӗккине.
Вӑл ашшӗнчен туяннӑ йӑлтӑркка куҫсем, 
Сӗтпе пӗрле вӑрланӑ амӑш куллине.

Курса тӑранайман ҫав ывӑла,
Пӑхса ытарайман ҫав Кируҫа:
Пит ҫамрӑкла каймарӗ-ши шкула?..
Пит йывӑр килмӗ-шн айван пуҫа?..

Пӗчӗккӗллех ун аллннче тӑмра,
Вара — хут купӑс — икӗ рет тӳме.
Выля, Кируҫ, ташлаччӑр урамра!
Вк!ля. Кнруҫ, ял илемне кӳме!

Чипер савнисене алхастарса 
Янранӑ туртма купӑс кашни каҫ. 
Аркисене ҫилпе арпаштарса 
Хӗрсе кайса ташланӑ хӗр-упраҫ.

Кируҫ ҫинчен шутланӑ чух каҫпа 
Хӗр ӗмӗрӗ асне килет инкен. 
йӗс шӑнкӑрав сасси пек, тунсӑхпа 
Вӑл илтӗнет пек халӗ инҫетрен.

Ҫуралнӑ ял. Пӳрт умӗнчи йӑмра. 
Хӗвел ансан хӗр-тантӑш пир ҫапни. 
Ик ҫивӗте салатса тура-тура 
Килес шӑпа ҫинчен ҫӗрӗ яни...

Ак аслӑ ҫимӗк тенӗ чух ыран 
Евчӗсем калаҫрӗҫ ҫын илтми;
— Пулас ута пӗлеҫҫӗ тихаран, 
Улмуҫҫинчен инҫе ӳкмест улми...

йӑлишӗн ҫеҫ систерчӗҫ эрнерен 
Хӗр ӗмӗрӗ кӗски ҫинчен ӑна.
Ют ял каччи вӑрласшӑн сар хӗре, 
Ҫич ют енчен килеҫҫӗ хӑтана.

Вӑл юрату мӗнне те тавҫӑрман.
Яш ӗмӗр иртрӗ. Кӑвакарчӗ ҫӳҫ.
Мӗн пур юратӑвӗ те Улюнан 
Ҫут тӗнчере пӗр ывӑлӗ — Кируҫ.

Упӑшкине вӑратрӗ Улюна;
— Тӑрсам, старик, хӗрелчӗ шурӑмпуҫ. 
Тытса кӳлех ҫунатлӑ лашуна —
Ҫуран ан тухтӑр станцӑрап Кируҫ.

Тӳп-тӳрӗрен кай кивӗ ҫулпала, 
Пӗлӗш-тавраш патне ан кӗр эс тек.-— 
Карчӑккинчен старик иртмест мала. 
Вӑл хирӗҫмест. Вӑл чӗмсӗр пулӑ пек.

Те арӑмне хытах юратнӑран,
Те арӑмин чун сиввине кура, 
Хӗрарӑмӑн сӑмахӗнчен тухман —
Пуҫ ҫапнӑ вӑл, пуҫ ҫапнӑ пек турра.

Старик сӑмахсӑрах тумланчӗ ак, 
Хыпалансах ун тухмалла ҫула.
Йӑмра ҫинче чакӑлтатать чакак — 
Ҫын килессе сисет ула-чӑла!

Ирпе ирсх мӑкӑрланать мунча,
Кил картинчех ҫӗн милӗкӗн шӑрши... 
Чим, Кируҫа — ялти чипер качча — 
Хӑй килӗнче кӑна кӗтеҫҫӗ-ши?

Тен, кӳршв хӗрӗ тӗрӗ тӗрлесе 
Каҫ-каҫ куҫне хупман пуль уншӑнах? 
Юратуран вӑйли ҫук—тӗрӗсех! 
Пӗлетӗп: ун авапӗ те пурах.



— Авлаптармашкӑн ир-ха ывӑла,
Вӑй пыляса ҫӳретӗр-ха пӑртак.
Яш ӗмӗре васкав ан хӑвала —
Хӑналӑх ҫеҫ пурнатпӑр марни ҫак?—

Еҫлет-ҫке Улюна пупле-пупле,
Кӳршнсене те снстерсе хурать. 
Самантсерен сӑнать сар хӗвеле,
Урамалла туха-туха пӑхать.

Хӗрарӑмсем шавлаҫҫӗ шыв ӑсса;
— Кашта пек пулӗ ывӑлу, кума!
Халь ҫамрӑксем ӳсеҫҫӗ кашласа,
Е, калӑн, ҫумӑр хыҫҫӑнхи кӑмпа!..

Ял варринче кӗҫ курӑнчӗ «такси»,
Йӑр ярӑнса ҫывхарчӗ кунталла.
Ун хыҫӗнче тусан куси-кусми 
Упаленсе килет шур упалла.

Ак тамаша, вӑл Улюка умнех 
Тӑп чарӑнать пӗр сассӑр-мӗнсӗрех. 
Паллать инке юратнӑ ывӑлне —
Ури ҫинче тӑма юлмасть тӗрек.

Ват а.мӑшпе Кируҫӗ ыталать,
Пырса уҫать машннӑ алӑкпе:
— Ак ку,— тет,— манӑп мӑшӑрӑм пулать. 
Кпиӳпелс паллаш эппин, анне.

‘.)т



Мӗн пулчӗ амӑшне ҫав самантрах? 
Пӗр шуралать, теире вӑл хӗрелет. 
Ҫак намӑса тӳсменнипе часрах 
Тухса тарас килет ун хирелле.

Упӑшкнне чарса калас килет:
Ан кайтӑр вӑл, ан кӳлтӗр лашине.. 
Анчах тӳсессине-мӗн тӳсмелле — 
Виҫ ҫул курман мӑнтарӑн ывӑлне,

Пӳрте чӗнет кӗтмен хӑпасене. 
Ҫынсем килеҫҫӗ, калӑн, туй курма. 
Хӑнасспе курса ҫунать апне:
Ни савӑнма пӗлмест, ни макӑрма...

Ачаш ӳстернӗ савнӑ ачаран 
Илтес килмест-им унӑн ӑш сӑмах? 
...Лаша пулас ут паллӑ тихарап, 
Улмуҫҫипе улми юнашарах...

1933 ҫ.



ҪУМ ККА М УЧИ СА М А Х Е

Итлӗр ватӑ Ҫумккана,
Чи ватти вӑл ку касра: 
Шӑвӑнса хуллен кӑна 
Ҫитрӗ ҫитмӗл тӑххӑра.

— Пирӗншӗн саккун пулман,- 
Тет паян Ҫумкка мучи.— 
Камччӗ эп? Ыйткалакан, 
Суккӑр кӗлӗмӗҫ ачи.

Ыйтӑр ватӑ ҫынсенчен,
Ял пӗлет — суймасть Ҫумкка -  
Ман нуша палли пӗтмен:
Халь те шӑтӑк-ха ҫамка.

Ят кӑларчӗҫ ял ҫине,
Пултӑм эп «Шӑтӑк Ҫумкка». 
Елӗкхи саккун чухне 
Мӑшкӑллатчӗҫӗ ҫука.

Чухӑн ҫын та чунлӑ-ҫке, 
Савӑнать хӑйне кура:
Тахҫанта пӗрре ӗҫке 
Кайрӑм эп пӗр уявра.

9«



Шӑтӑк-шатӑкчӗ сӗтел,
Тӗнӗ пекчӗ чӳрече. 
Вӑтанса вылять хӗвел 
Хытнӑ ҫӗр урайӗнче.

Сӑйӗ чухӑнӑн начар,
Мӗн пурри те сив сӑра, 
Кӑвакарнӑ сӑмавар, 
Пултӑранӗ яшкара...

Шӑкӑл-шакӑл калаҫса 
Ларнӑ чух эпир курман — 
Лашине ак ҫавӑтса 
Алӑкран кӗрет куштан.

Хӑнасем патнех пырса 
Ҫитерет вӑл лашине.
Ых, пӗлесчӗ намӑса! 
Мӑшкӑллать ҫын апатне...

Хирӗҫ тӑтӑм куштана — 
Килчӗҫ-кӗчӗҫ ҫиччӗн тан. 
Эпӗ тартӑм пахчана — 
Лашипе вӑл ман хыҫран!

Ҫитрӗ те ҫав кӳсекпе 
Вӑркӑнтарчӗ ман ҫине. 
Ас-тӑна ҫухатнипе 
Ас тумастӑп ыттине...

Шӑтӑк юлчӗ мап ҫамка — 
Елӗкхи саккуи палли.
Пур пӗр сь:вӑ-ха Ҫумкка, 
МӑнуксекГте сак тулли!

Ҫӗп саккун ырлӑхӗпе 
Ыр куратӑп эп паян.
Ҫук ҫыиран тухса шепе 
Пултӑм халӑхпа пӗр тап.

Пилӗк ывӑл ӳстерсе 
9п  пнллерӗм Ҫӗршыва. 
Пур те тухрӗҫ сӗренсс, 
Тпрӗҫ пулчӗҫ мухтава.

Счетовод, учнтель, врач, 
Таврӑнчӗ майор Ҫартан. 
Хаҫатра ҫырса тӑрать 
Хулара пӗр ывӑл ман.

Конституци — тӗп саккуи 
Пачӗ кӗтнӗ ырлӑха. 
Ҫамрӑкланчӗ ватӑ чун, 
Ҫӗр ҫула ҫитесчӗ-ха!

1959 ҫ.

